
Grwpiau Rhanddeiliaid a Busnes

Rhanddeiliaid mewn busnes yw unrhyw unigolyn neu grwp y mae’r busnes yn effeithio arno
ac felly sydd a diddordeb yn ei weithgareddau.

Nid yw’r rhanddeiliaid hyn i gyd yn cael eu cymell gan yr un amcanion; mewn gwirionedd
mae’n debygol y bydd rhanddeiliaid gwahanol eisiau cael pethau gwahanol iawn gany
busnes dan sylw. Felly nid yw’n anarferol cael rhanddeiliaid gwahanol a grwpiau gwahanol o
randdeiliaid yn gwrthdaro &’i gilydd ynghylch gweithgareddau ac amcanion busnes.

e Y cyfranddalwyr yw perchenogion cwmni cyfyngedig. Yn ddamcaniaethol, mae gan
yr holl gyfranddalwyr yr un amcan cyffredin o dwf tymor hir parhaol, yn rhoi enillion
cyfalaf ac incwm cynyddol. Fodd bynnag, y gwir yw bod hyd yn oed cyfranddalwyr yn
gallu gwrthdaro &’i gilydd. Yn aml mae cyfranddalwyr sefydliadol (cronfeydd buddsoddi
a chronfeydd pensiwn) yn cael eu cymell gan yr angen i gyflawni yn y tymor byr. Mae
hyn yn golygu eu bod nhw eisiau cael buddrannau uchel a strategaethau i gyflawni
twf tymor byr gan y busnesau maen nhw wedi buddsoddi ynddyn nhw. Fodd bynnag,
gall y strategaethau hyn fod yn groes i gyflawni twf tymor hir trwy ailfuddsoddi elw a
buddsoddi yng ngwerth y brand, sef y strategaethau y gall buddsoddwr tymor hir unigol
fod yn eu ceisio. Yn anffodus i’r cyfranddaliwr preifat bach, yn amlach na pheidio y
safbwynt sefydliadol sy’n ennill y dydd.

e Mae'r cyfarwyddwyr a’r rheolwyr mewn cyfundrefnau mawr yn canolbwyntio eu
hymdrechion ar gyflawni amcanion tymor hir y busnes. Maen nhw’n defnyddio’r
adnoddau sydd dan eu rheolaeth i gyflawni’r buddion mwyaf i’r busnes ac i sicrhau’r
enillion mwyaf o’r asedau maen nhw’n eu rheoli. Yn aml bydd llwyddiant neu fethiant
y busnes yn cael ei adlewyrchu yn yr enillion maen nhw’n eu cael. Yn anffodus i rai
busnesau, prif amcan tymor hir rhai rheolwyr yw diogelu eu safle nhw. Weithiau mae’r
syniad hwn o hunangadwraeth yn cymell rheolwr canol a gall hynny arwain at sefydlu
haenau cyfan o hierarchaeth sydd a’r r6l o warchod eu safle nhw. Weithiau hefyd
cyhuddir uwch reolwyr o roi amcanion personol o flaen amcanion y busnes trwy geisio
uchafu eu cyflog a’u buddion nhw, wrth dorri costau trwy ddileu swyddi a rhesymoli.

e Mae’r gweithwyr o’r rheolwyr canol i lawr yn derbyn cyflog ac o bosibl cilfanteision fel
pensiynau. Yn naturiol, un o brif bryderon y categori hwn o randdeiliaid yw sicrwydd
swydd. Gyda llawer o fusnesau yn ceisio ymgorffori technoleg, a lleihau maint y gweithlu,
bydd gwrthdaro amlwg yn safbwyntiau rhanddeiliaid. Yn y gorffennol byddai’r gwrthdaro
hwn wedi arwain yn aml at weithredu diwydiannol. Fodd bynnag, dros y ddau ddegawd
diwethaf mae’n ymddangos bod y gweithlu wedi dod yn fwy ymwybodol o wirioneddau
cyflogaeth fodern, ac felly maen nhw’n llai tebygol o gymryd rhan mewn streiciau.

Mae’r gweithlu yn fwy parod i dderbyn ailstrwythuro swyddi, a dileu swyddi ac i symud

i swyddi eraill, adleoli ac ailhyfforddi. Fodd bynnag, mae gweithredu diwydiannol yn
dal i ddigwydd ac mae’r gweithwyr hynny sy’n aelodau o undebau llafur cryf yn gallu
dylanwadu ar eu cyflog a’'u hamodau yn fwy na gweithwyr sydd heb undeb.

e Mae cwsmeriaid yn rhanddeiliaid sy’n fwyfwy pwysig: dylai bodloni anghenion
cwsmeriaid yn broffidiol arwain at lwyddiant ariannol i fodloni’r rhanddeiliaid eraill. Mae
cwsmeriaid eisiau gwasanaeth effeithlon a chynnyrch o ansawdd, am bris cystadleuol.

Ni ddylai’r gofynion hyn fod yn groes i arfer busnes da, ond yn anffodus weithiau maen
nhw. Mae natur tymor byr busnesau yn gallu golygu bod cyflawni elw di-oed yn cael
blaenoriaeth ar fodloni cwsmeriaid yn y tymor hir. Hefyd mae’n dda gan gwsmeriaid
deimlo bod eu hangen a’u bod yn cael eu parchu; mae’n hawdd iawn gelyniaethu

eich sail cwsmeriaid. Mae cynnal cysylltiadau cyhoeddus da yn fwyfwy pwysig — sy’n
rhywbeth mae’r diwydiant bancio ac ariannol wedi dod i sylweddoli mewn perthynas &’i
driniaeth o’i gwsmeriaid.

e Mae cyflenwyr yn dibynnu ar lwyddiant busnesau ar gyfer eu gwerthiant —ac mae
busnesau yn dibynnu ar gyflenwyr er mwyn parhau i weithredu. Maen nhw’n dibynnu
ar ei gilydd. Mae cyflenwyr eisiau pris teg am eu cynhyrchion ac mae busnesau eisiau
lleihau eu costau. Yn 61 damcaniaeth cyflenwad a galw, dylai pob marchnad gyflawni pris
cytbwys, a ddylai ddyrannu gwobrwyon rhwng cyflenwr a phrynwr yn effeithlon mewn
marchnad gystadleuol. Fodd bynnag, yn anffodus i gyflenwyr, yn amly prynwr sydd a’r
grym yn y farchnad, ac rydym ni’n gweld yr amherffeithrwydd marchnad hwn yn fwy a
mwy. Mae’r pedair uwchfarchnad fawr yn dominyddu diwydiant ffermio’r DU. O hyd ac
o hyd maen nhw’n gorfodi’r prisiau maen nhw’n eu talu i gynhyrchwyr i lawr, gan leihau
incwm ffermydd (er enghraifft, ystyriwch y rhyfel prisiau llaeth diweddar a’i effaith).

Yn aml bydd y sefyllfa’n waeth pan fydd y cyflenwyr wedi’u lleoli mewn gwledydd sy’n
datblygu, gyda’r cynhyrchydd gwreiddiol yn derbyn cyfran fach iawn o werth gwerthiant
terfynol y cynnyrch. Mae nwyddau masnach deg yn ceisio gwneud y berthynas rhwng
cyflenwr a phrynwr yn fwy cytbwys.

e Mae'’r llywodraeth yn cael budd o Iwyddiant busnes oherwydd ei fod yn arwain at
dderbyniadau uwch o drethi, cyflogaeth uwch a budd-daliadau is. Fodd bynnag, mae’r un
llwyddiant economaidd hefyd yn golygu mwy o lygredd, mwy o draffig, a cholli safleoedd
tir glas trwy eu datblygu. Yn y gorffennol byddai’r flaenoriaeth yn cael ei rhoi i dwf bob
amser, ond mae mwy o ymwybyddiaeth amgylcheddol wedi gorfodi’r llywodraeth i
gyfyngu ar ddatblygiadau, annog datblygu safleoedd tir llwyd a gosod trethi fel yr Ardoll
Newid Hinsawdd a’r Dreth Dirlenwi. Mae’r trethi hyn ar fusnesau yn cynyddu costau
busnes, yn lleihau’r gallu i gystadlu, ac o bosibl yn cynyddu diweithdra. Fel rhanddeiliad,
rhaid i’r llywodraeth gydbwyso twf busnesau a thwf economaidd yn erbyn costau allanol
gweithgaredd busnes.

e Mae angen ystyried cymunedau lleol fel rhanddeiliad. Mae nifer o fuddion i gymuned
leol sy’n deillio o weithgaredd busnes lleol. Gall y rhain gynnwys cyflogaeth, mwy o



— Rhanddeiliaid

© CBAC | WIEC

gyfoeth rhanbarthol, gwell cyfleusterau ac isadeiledd. Yn aml gall ffyniant economaidd
cymuned ddibynnu ar un cyflogwr mawr yn yr ardal — gall presenoldeb y cyflogwr hwn
gynorthwyo amrywiaeth o fusnesau eraill fel siopau, modurdai a busnesau trin gwallt.
Efallai bydd busnesau hefyd yn cefnogi elusennau lleol yn ogystal ag ymwneud ag
ysgolion a cholegau lleol. Fodd bynnag, gall gwrthdaro ddigwydd rhwng cymunedau lleol
a’r busnesau sy’n gweithredu yn agos atyn nhw. Gall hyn gynnwys llygredd posibl, difrod
amgylcheddol a cholli tir agored. Mae cludiant trwm sy’n symud 24/7 yn gallu effeithio ar

heddwch cymuned.

Gweithgareddau

Themau trafod

The Guardian
Rhyfel prisiau llaeth yr uwchfarchnadoedd
yn gadael blas cas i ffermwyr llaeth

http://www.theguardian.com/busi-
ness/2014/mar/07/supermarkets-milk-
price-war-dairy-farmers-tesco-cuts

Trafodwch y gosodiad canlynol: “Yr unig
randdeiliaid busnes pwysig yw cwsmeriaid
a pherchenogion’

Trafodwch y gosodiad canlynol: ‘Gall
cwrdd ag anghenion pob rhanddeiliad
ddim ond effeithio’n negyddol ar linell
waelod busnes.’

Eglurwch sut gall buddiannau
perchenogion busnes wrthdaro a’r
gweithwyr.

Eglurwch sut mae’r ‘rhyfel prisiau llaeth’
wedi effeithio ar randdeiliaid gwahanol.

A allai fod effaith dymor hir ar
ddefnyddwyr o ganlyniad i’'r hyn mae’r
uwchfarchnadoedd yn ei wneud?

